
Protokol zjawneho dźěla  
16. (rjadneho) posedźenja Zwjazkoweho předsydstwa Domowiny 
 

 
datum: pjatk, 12.04.2024 

 
čas: 18.00 hodź. – 21.30 hodź. 

 
městnosć: Internat Delnjoserbskeho gymnazija Choćebuz 

 
přitomni na městnje: D. Statnik, M. Hančik, dr. H. Leipner, F. Albertowa, J. Bělk,  

M. Funka, M. Hasacki, W. Janhoefer 
 

digitalnje přitomni: W. Bejmak, B. Bělk, F. Grajcarekec, K. Grofa, A. Hiccyna,  
D. Maticowa, D. Dyrlich, M. Libšowa, B. Sćapan, D. Wowčerjowa 
 

zamołwjeni: M. Młynkowa, J. Clausen, L. Dučmanowa, L. Žurec-Pukačowa,  
M. Brycka, B. Cyž, M. Michałkowa, M. Mark 
 

njezamołwjena: J. Dünnbierowa 
 

hosćo na městnje: 
 
 
 
 
 
hosćo digitalnje 
 

J. Šołćina, M. Końcaŕ, M. Di Sarnowa, B. Šimanec, dr. B. 
Brězanowa, B. Melcher, H. Apeltowa, K. Šwjelina 
 
Mira Dubianojc, Sylwija Rexowa, Torsten Scheler, Torsten Mak,  
Axel Arlt, Marion Stenselowa 
 
B. Žurowa, dr. Sara Mičkec 
 

   

0. Zahajenje posedźenja 
wotewrjenje a powitanje / zwěsćenje přitomnosće a zamołwjenjow / zwěsćenje 
wobzamknjenjakmanosće / schwalenje dnjoweho porjada / zwěsćenje zajatosće 
 
Wot cyłkownje 27 čłonow zwjazkoweho předsydstwa je 18 přitomnych =  66,7 %. 
Z tym je wobzamknjenjakmanosć zaručena. 
 
K dnjowemu porjadej: 

• dypk 4 “Wobzamknjenja” so jako prěnje wobjednawa 

• dnjowy dypk 7 “Aktualna debata čłonow zwjazkoweho předsydstwa” so šmórnje, dokelž 
žane namjety njepředleža 

 
Wobzamknjenje čo. 99 z dnja 12.04.2024: 
Dnjowy porjad zjawneho dźěla 16. posedźenja zwjazkoweho předsydstwa so schwali. 
 
Wuslědk wothłosowanja:  

za namjet: 17 
 

přećiwo namjetej: 0 so hłosa wzda: 1 
 

Namjet so z tym přiwza. 

Zajatosć so njezwěsći. 
 

1.  Wobzamknjenja 
 

1.1. Delegowanje zastupjerja Domowiny do Mjeńšinoweje rady Němskeje 
předłoha ZP 92/2024 
 
Wobzamknjenje čo. 100 z dnja 12.04.2024: 
Zwjazkowe předsydstwo Domowiny wobzamknje: 
 

(1) Zwjazkowe předsydstwo deleguje slědowaceho zastupjerja Domowiny hač do 
kónca doby 2022 do 2025 do Mjeńšinoweje rady Němskeje:    
 
dr. Hartmut Leipner zastupjer Delnjeje Łužicy 

 
(2) Zastupjer ma prawidłownje wo swojim skutkowanju rozprawjeć. 

 
(3) Zdobom dźakuje so zwjazkowe předsydstwo Kitej Eli za dołholětne swěrne dźěło w 

Mjeńšinowej radźe.  
 

Wuslědk wothłosowanja: 

za namjet: 18 přećiwo namjetej: 0 so hłosa wzda: 0 
 

1.2. Změna jednanskeho porjada zwjazkoweho předsydstwa 
předłoha ZP 93/2024 
 
Wobzamknjenje čo. 101 z dnja 12.04.2024: 
Zwjazkowe předsydstwo wobzamknje wudospołnjenje swojeho jednanskeho porjada  
w paragrafje 3 – Posedźenja zwjazkoweho předsydstwa. 
 
Nowy dypk 1 rěka: 
Wuradźowanja zwjazkoweho předsydstwa su po artiklu 9, dypk 8 wustawkow Domowiny 
zjawne. Wuradźowanja zwjazkoweho předsydstwa měli po župnych teritorijach pućować. 
Nowinska rěčnica Domowiny informuje medije tydźeń do posedźenja wo wobsahach 
zjawneho dźěla posedźenja. 

Zjawny dźěl posedźenjow wusyła so jako livestream do syće, jeli techniske móžnosće na 
městnosći wuradźowanja to dowola. 

Livestreamy posedźenjow měli jedyn měsac online přistupne być a so potom hasnyć. 

Zarjad Domowiny ma trěbne techniske wobstejnosće rjadować. 

 
Wuslědk wothłosowanja: 
za namjet: 17 přećiwo namjetej: 0 so hłosa wzda: 1 

 

Z tym je jednanski porjad tak płaćiwy. 
 

1.3. Wólbny wuběrk za Braniborsku serbsku radu 
předłoha ZP 94/2024 
 
Wobzamknjenje čo. 102 z dnja 12.04.2024: 
Zwjazkowe předsydstwo Domowiny wobzamknje: 
 
Na zakłaźe wólbnego pórěda k Serbskej kazni Bramborskeje § 6 wótstawk 1 pomjenijo 
Zwězkowe pśedsedarstwo Domowiny pó § 4a Serbskeje kazni Bramborskeje cłonki 

wólbnego wuběrka za wólby Rady za nastupnosći Serbow pśi Krajnem sejmje 
Bramborskeje na dobu 2024-2029. 
Zwězkowe pśedsedarstwo pówołajo do toś teje cesnoamtskeje funkcije slědujuce wósoby: 
 
- Bernd Jurk  
- Kerstin Kosakowa 
- Margit Neugebauer 
- Fred Kaiser 
- Dr. Hartmut Leipner 
- Renate Harcke 
- Rainer Vogel 
 
Wuslědk wothłosowanja: 

za namjet: 17 
 

přećiwo namjetej: 0 so hłosa wzda: 1 
 

1.4. Powołanje do přihotowanskeho wuběrka za Mjezynarodny folklorny festiwal Łužica 
2025 
předłoha ZP 95/2024 
 
Předsydu přihotowanskeho wuběrka woli wuběrk sam. W Hochozy wutwori so separatna 
přihotowanska skupina, kotraž dźěła intensiwnje z wuběrkom w Hornjej Łužicy hromadźe. 
 
Wobzamknjenje čo. 103 z dnja 12.04.2024: 
Zwjazkowe předsydstwo Domowiny powoła jako čłonow přihotowanskeho wuběrka za 
Mjezynarodny folklorny festiwal „Łužica – Łužyca” 2025 z hłosowanskim prawom: 
 
Gabriel Krawc    – Serbska rejowanska skupina Smjerdźaca 
Błažij Handrik    – Serbski folklorny ansambl Wudwor 
Marko Kliman    – gmejna Chrósćicy 
Katharina Jurkowa, Pětr Brězan – Domowina – Zwjazk Łužiskich Serbow 
 
Wuslědk wothłosowanja: 

za namjet: 17 přećiwo namjetej: 0 so hłosa wzda: 1 
 

2. Wobjednanje protokola 15. (rjadneho) posedźenja z dnja 02.02.2024  
 
K protokolej njejsu žane přispomnjenja. 
 

3. Někotre mysle za rěčnu politiku na zakładźe doktorskeho dźěła wo rěčnej praksy w 
interlingualnych serbsko-němskich swójbach w Hornjej Łužicy 
 
Dr. Sara Mičkec přednošuje wo biografiskich slědźenjach w serbsko-němskich swójbach. 
Při tym pokaza na wšelake aspekty a wobłuki: kotre nazhonjenja maja swójby z rěčemi, 
fokus njeleži jenož na serbšćinje – wobě rěči stej wažnej, kak stej swójba a šěrša 
towaršnosć mjez sobu zwjazanej, interakciske strategije mjez staršimi a dźěsćom. 
 
Čłonojo zwjazkoweho předsydstwa mějachu wjacore prašenja. Dalše móža so knjeni 
Mičkec rady z mejlku sposrědkować. Wona chce w přichodźe hišće praktiske impulsy 
napisać. 
 

4.  Zorja – aktualny staw projekta za rewitalizaciju delnjoserbšćiny 
 
M. Hasacki rozłožuje přitomnym, zo je prěni lětnik projekta bórze zakónčeny a předstaji po 
8 měsacach mjezystaw projekta: wo zwučowanjach, wučbje serbšćiny, wšelakorych 
aktiwitach a zhromadnych dožiwjenjach. 

Wón je zadźiwany, kak spěšnje su šulerjo rěč nawuknyli – rěčna barjera běše spěšnje 
wottwarjena a dospołna imersija je nimale docpěta.  
 
Wobdźělnicy projekta Zorja Mira Dubianojc, Sylwija Rexowa a Torsten Scheler rozprawjeja 
wo swojim měsačnym praktikumje pola Domowiny a RCW. 
 
Čłon ZP namjetuje zawjesć poskitk za měšane mandźelstwa – runje tam je konfliktny 
potencial. To by tež w Hornjej Łužicy spomóžne było. 
 
W septembrje pokročuje projekt Zorja z 2. lětnikom. 
 

5. Diskusija wo programje Domowiny – aktualny staw  
 
Domowinskemu zarjadej předleža dźewjeć zapodaćow k 1. naćiskej programa Domowiny. 
Tute maja so nětko do 2. namjeta zadźěłać. W lěću budźe druhe koło diskusije wo 
programje. W nazymje je planowane naćisk do skupinow a towarstwow dać. 
 

6. Rozprawa předsydy Domowiny, prezidija Domowiny a čłonow zwjazkoweho 
předsydstwa wo dźěławosći třěšneho zwjazka mjez posedźenjomaj zwjazkoweho 
předsydstwa 
 
Rozprawa předsydy a prezidija předleži čłonam ZP pisomnje. D. Statnik wěnuje so 

někotrym wubranym terminam.  

 
7. Naprašowanja čłonow Domowiny a hosći k serbskim naležnosćam 

 
M. Stenselowa: Što móže Domowina činić a kotra podpěra ze stron politiki dawa hladajo 
na rozestajenja w Myšynje Ćichi pjatk při jutrownym wohenju a tež jutry w Šunowje? 
 
D. Statnik wotmołwi, zo je wažne informacije pola policije zapodać – kóžda informacija 
móže pomhać. Chcemy prewentiwne zarjadowanja přewjesć, k tomu pytamy 
partnerow/ekspertow.  
Naše žadanje na politiku je, zo so pady přepytuja. 
 
 
K zarjadowanjam “Serbska debata”: 
D. Statnik: Wupraji dźak zarjadowarjam diskusijnych wječorkow za wěcowne a 
informatiwne zarjadowanja. Zdobom so praša, što su woprawdźite wažne serbske temy, 
wo kotrychž měli rěčeć – na př. prawicarstwo. 
 
Dr. H. Leipner kritizuje, zo njejsu delnjoserbske temy na zarjadowanjach žanu rólu hrali. 
 

8. Informacija k aktualnym aspektam dźěławosće zarjada Domowiny a Rěčneho 

centruma WITAJ 

 

J. Šołćina: 

• Domowinski zarjad dźěła tuchwilu na nowym corporate design (što je naša corporate 

identity, što su naše priority) kaž tež na nowej webstronje 

• dźěłamy zhromadnje z eksternym poradźowarjom – planuje so dźěłarnička, kak 

móžemy našu dźěławosć a naše interne wotběhi polěpšić 

• smy dóstali wšelake přidźěła za wólbne kopolaki, tute maja so hišće rěčnje 

kwalifikować 

• w zwjazkowym sejmje je so dźensa zakoń k změnje mjenoweho prawa schwalił (płaći 

wot meje 2025) 

 

dr. B. Brězanowa: 

• rozprawja wo projekće ferialny kurs za dźěći zwonka Łužicy a wo prezentaciji serbšćiny 

w digitalnych programach w Kulowje 

• fachowa přirada RCW schadźuje so w Choćebuzu – zdobom zetkanje z nawodu DSG 

• certifikatne přepytowanje – wšitke wobdźělnicy su wobstali z dobrym a jara dobrym 

rezultatom A1 a A2 

 

9. Aktualna debata čłonow zwjazkoweho předsydstwa 

 

Njeje so ničo zapodało. 

 

10. Wšelčizny a informacije 
 
D. Statnik informuje: 
 
Prawniski wuběrk je namjet za wólbny porjad Domowiny nadźěłał a nětko budźe so prezidij 
z tutym zaběrać. Wšitke aspekty zašłych lět su so wobkedźbowali.  
 
Prezidij je stejišćo k rozšěrjenju naprawow Europskeje charty regionalnych abo 
mjeńšinowych rěčow w Swobodnym staće Sakska wobzamknyło a tute Sakskej serbskej 
radźe sposrědkowało.  
 
 

 
 
 
Po protokolu prezidija z dnja 08.02.2017 maja so informacije zasadnje pisomnje a dočasnje čłonam 
prezidija posrědkować. Po protokolu ZP z dnja 29.04.2017 ma so posedźenski čas gremijow na 4,5 
hodźinow wobmjezować a měło so posedźenje najpozdźišo 22.00 hodźin skónčić.   

 
 
 
protokol:  B. Žurowa 
přehladałoj:   M. Di Sarnowa, D. Statnik 


